ShARTNOMA № _____
Qurilish obyektlarida nazorat o’lchovini o’tkazish tartibi to’g’risida
2022 yil __ _______   
                                                                            Toshkent shahri
O‘zbekiston Respublikasi Axborot texnologiyalari va kommunikatsiyalarini rivojlantirish vazirligi huzuridagi “Binolardan foydalanish va kapital qurilish direksiyasi” DM, bundan keyin “Buyurtmachi” deb nomlanadi 2022 yil 7 fevraldagi №01-03/52-sonli Ishonchnoma asosida harakat qiluvchi Moliya ishlari bo‘yicha direktor o‘rinbosari B. Rustamov bir tarafdan, _________________________________________, bundan keyin “Ijrochi”  deb nomlanadi, ikkinchi tarafdan ________________asosida harakat qiluvchi __________________, ushbu shartnomani quyidagilar to‘g‘risida tuzdilar:
1. Shartnoma mavzusi
1.1. Ushbu shartnoma Vazirlar Mahkamasining 2021 yil 20 maydagi 321-son qaroriga 
4-ilovasiga Qurilish obyektlarida nazorat o’lchovini o’tkazish tartibi to’g’risida Nizomi talablari asosida tuzilmoqda.

1.2 Ijrochi Buyurtmachining buyurtmasiga binoan qurilish tugallangan obyektda nazorat o’lchovini o’tkazish majburiyatini oladi.
2. Taraflarning huquqlari va majburiyatlari.

Ijrochi huquqlari: nazorat o’lchovi o’tkazilayotgan qurilish obyekti bilan bog’liq hujjatlar va ma’lumotlarni talab qilish;

nazorat o’lchovi o’tkazilayotgan obyekt qurilishi bilan bog’liq bo’lgan ma’lumotlarning to’g’riligini tekshirib berish uchun tegishli vazirliklar va idoralarga so’rovlarni yuborish; 

vazirliklar va idoralardan faoliyat bilan bog’liq normativ-huquqiy hujjatlarga tushuntirishlar so’rash; 

maxsus bilim va ko’nikmaga ega bo’lgan mutaxassislarni jalb qilish
2.1. Ijrochi majburiyatlari:

2.1.1. qurilish obyekti bo’yicha tayyorlangan shaharsozlikka oid hujjatlar va hisobotlar to’liq va to’g’riligini tekshirish.

2.1.2. qurilish obyektida haqiqatda bajarilgan fizik ish hajmlarni loyiha hujjatlari, oferta va bajarilgan ishlar to’g’risidagi hisob-faktura asosida o’lchovdan o’tkazadi
2.1.3. Nazorat o’lchovi natijasiga ko’ra pudrat shartnomasi asosida loyiha hujjatlarida, ofertada va hisobotlarda nazarda tutilgan ish turlarining haqiqatda bajarilganligini ish turlari bo’yicha aniqlaydi.

2.1.4. Nazorat o’lchovi natijasiga ko’ra qurilish obyektida haqiqatda bajarilgan ish hajmlarida loyihadan chetga chiqish holatlarini ko’rsatib beradi
2.1.5. Qurilish obyektlarida qurilish materiallarining hajmini, kalkulyasiyasini, texnik parametrlarini va sifatini buyurtmachi va pudratchi tashkilot o’rtasida o’zaro rasmiy kelishuv, pudrat shartnomasi, oferta, loyiha hujjatlari va hisobotlar asosida qo’llanilganligini tekshiradi
2.1.6. Haqiqatda bajarilib, hisobotlarda aks ettirilgan asbob-uskunalar va kommunikasiya tizimlarining sinovdan o’tkazilganligini tekshiradi
2.1.7. hisobotlarda arifmetik xatolarning mavjudligi va boshqa hisob-kitoblarni tekshiradi
2.2. Buyurtmachi:

2.2.1. Obyekt bo’yicha o’lchov nazorati o’tkazish uchun shart-sharoit yaratish.

2.2.2 Ijrochiga tegishli kompyuter vositalarining xavfsizligi va yaxlitligini ta’minlash.
2.3 Buyurtmachi quyidagi huquqlarga ega: 

2.3.1 Istalgan vaqtda Ijrochi tarafidan taqdim etilayotgan xizmatlarni va sifatini tekshirish.
2. Xizmatlar bo’yicha hisob-kitob qilish tartibi.
3.1 Xizmatning umumiy qiymati ___________________________________ (____________________________________________) so‘mni QQS bilan tashkil etadi.

3.2 Buyurtmachi mazkur shartnoma imzolangan kundan boshlab 5 (besh) kalendar kun muddatda Ijrochiga shartnoma summasining 30% miqdorida oldindan avans to‘laydi. 
3.3 Mazkur shartnoma bo‘yicha xizmatlar to‘liq bajarilib, Ijrochi tarafidan taqdim etiladigan bajarilgan ishlar dalolatnomasi va hisob-faktura rasmiylashtirilganidan so‘ng, Buyurtmachi yakuniy hisob-kitobni 70% miqdoridagi to‘lovni 20 (yigirma) kalendar kun muddatda amalga oshiradi.
4. Taraflarning javobgarligi.

4.1. Ushbu Shartnomani imzolagan taraflar O‘zbekiston Respublikasining amaldagi qonunchiligi va ushbu Shartnomaning o‘z zimmasiga olgan majburiyatlari darajasiga muvofiq javobgar bo‘ladilar (fors-major holatlari bundan mustasno).

4.2. Ijrochi tarafidan kompyuter vositalari  o‘z vaqtida taqdim etilmagan taqdirda Ijrochi Buyurtmachiga har bir kechiktirilgan kun uchun 0,5 foiz, biroq o‘z vaqtida bajarilmagan majburiyatlar umumiy summasining 20 foizidan ko‘p bo‘lmagan miqdorda penya to‘laydi.

4.3. Taqdim etilgan mol-mulk uchun o‘z vaqtida haq to‘lamaganligi uchun Ijrochi Buyurtmachiga kechiktirilgan har bir kun uchun muddati o‘tkazib yuborilgan to‘lovning 0,5 foizi miqdorida, biroq muddati o‘tkazib yuborilgan to‘lovning 50 foizidan ortiq bo‘lmagan miqdorda penya to‘laydi.

5. Ishlarni qabul qilish.
5.1. Ushbu shartnoma bo‘yicha ishlar to‘liq bajarilgandan so‘ng Ijrochi 1 (bir) kalendar kun ichida Buyurtmachiga bajarilgan ishlar dalolatnomasi va hisob-fakturani taqdim etadi.

5.2. Buyurtmachi bajarilgan ishlar dalolatnomasi olgan kundan boshlab bir kalendar kun muddatda Ijrochiga imzolangan bajarilgan ishlar dalolatnomasi yoki asosli rad yetish xabarini yuboradi.

6. Shartnomani amal qilish muddati va bekor qilish tartibi.

6.1. Mazkur shartnoma taraflar tomonidan imzolangan kundan boshlab 31.12.2022 yilgacha amal qiladi. 

6.2. Ushbu Shartnoma istalgan vaqtda taraflarning o‘zaro kelishuvi asosida bekor qilinishi mumkin.
7. Korrupsiyaga qarshi kurash qoidlari:
7.1 Ushbu Shartnoma bo‘yicha o‘z majburiyatlarini bajarish doirasida Taraflar amaldagi qonunchilik shu jumaladan korrupsiyaga qarshi kurashish talablariga rioya etilishini ta’minlaydilar. Bunda ular va ularning hodimlari, filiallari, benefitsiarlari va ushbu Shartnomani bajarishda ishtirok etadigan agentlar biznes sheriklari, vositachilar, pudratchilar pora berish yoki olish, tijorat pora olish sifatidagi harakatlarni (harakatsizligi) amalga oshirmasliklarini ta’minlash, pora berishda vositachilik, davlat organi, davlat ishtirokidagi tashkilot yoki fuqarolarning o‘zini o‘zi boshqarish organi hodimining yoki boshqa shaxslarning pora olish va ushbu Shartnoma va korrupsiyaga qarshi kurashish va jinoyatchilikdan olingan daromadlarni legallashtirish (yuvish) va terrorizmni moliyalashtirishga qarshi qo‘llaniladigan qonun hujjatlarida nazarda tutilgan boshqa huquqbuzarliklarga yo‘l qo‘ymaslikni kafolatlaydi.

7.2 Taraflar bevosita yoki bilvosita,  shahsan yoki uchinchi shahslar orqali takliflar, va’dalar, berish, tovlamachilik, so‘rovlar, pul va boshqa qimmatbaho buyumalar, mulk, mulk huquqi va boshqa moddiy yoki moddiy bo‘lmagan foydalarni olish va olishga rozilik berish hamda asossiz ustunlikka erishish yoki boshqa noqonuniy maqsadlarga erishish, shu jumladan Taraflar o‘rtasidagi munosabatlarning shaffofligi va oshkoraligi tamoyillariga mos kelmaydigan maqsadlarga erishish xamda xar qanday shaxslardan ularga ta’sir o‘tkazishdan bosh tortadilar. Taraflar qayd etilgan harakatlarning oldini olish choralarini ko‘rishni kafolatlaydilar.

7.3 Mazkur Shartnomaning korrupsiyaga qarshi kurashish qoidalarini bajarish doirasida, ushbu Shartnomani Taraflar qonun buzilishida gumonlarning paydo bo‘lishi yoki Taraflar, ularning xodimlari, affillangan shaxslari, benefitsiarlari va ular tomonidan jalb qilingan shaxslar tomonidan buzilish ehtimoli borligi to‘g‘risida bir-birlarini yozma ravishda (shu jumladan korporativ elektron pochtadan foydalangan holda) ochiq va darhol xabardor kilishni o‘z zimmalariga olishadi.

Shuningdek, agar Taraflardan biri amaldagi qonun yoki ushbu Shartnomaning xar qanday korrupsiyaga qarshi kurashish qoidalarini boshqa Taraf, uning xodimlari, affillangan shaxslari, benefitsiarlari yoki ular tomonidan jalb qilingan shaxslar tomonidan buzilganligi to‘g‘risida asosli shubha tug‘dirsa, Ushbu Shartnomani amalga oshirish doirasida ushbu Taraf unga so‘rov olingan kundan boshlab 10 (o‘n) ish kuni ichida sharhlar va buzilish faktini rad qiluvchi yoki  tasdiqlovchi ma’lumotlar, hujjatlar taqdim etish talabi bilan yozma ravishda so‘rov yuborishga haqlidir.

7.4 Mazkur bobda ko‘rsatilgan asoslar bo‘yicha ushbu Shartnomani bir tomonlama bekor qilishni talab qilgan Taraf keyingi tomonidan yetkazilgan zararni qoplash qonunchilikda qo‘rsatilgan tartibda amalga oshiriladi, shu bilan birga ushbu bobning majburiyatlarini buzgan Taraf ushbu Shartnomani bir tomonlama bekor qilish tufayli zararni qoplashni talab qilishga xaqli emas.

8. Fors-major
8.1. Fors-major holatlar mavjud bo‘lganda taraflar o‘z majburiyatlarini buzgan deb hisoblanmaydi. Ushbu Shartnoma va majburiyatlarni bajarish muddati tegishli ravishda uzaytiriladi. 

9. Nizolarni hal qilish.

9.1. Ushbu shartnomani bajarish paytida yuzaga kelishi mumkin bo‘lgan nizolar va kelishmovchiliklar taraflar o‘rtasidagi muzokaralar yo‘li bilan hal qilinadi.

9.2. Agar nizolarni muzokaralar yo‘li bilan hal qilishning iloji bo‘lmasa, taraflar bundan keyin sudgacha sud protsedurasini amalga oshirish, kelishmovchiliklarni bartaraf etish uchun Toshkent tumanlararo iqtisodiy sudiga murojat qiladilar.

10. Yakuniy qoidalar.

10.1. Ushbu Shartnomaga kiritilgan har qanday o‘zgartirish va qo‘shimchalar faqat yozma ravishda va taraflarning vakolatli vakillari tomonidan imzolangandan keyin amal qiladi.

10.2. Ushbu Shartnoma ikki nusxada tuzilgan, har bir tomon uchun bittadan. ikkala nusxa ham bir xil va qonuniy kuchga ega.

10.3. Taraflardan birining rekvizitlari o‘zgargan taqdirda, taraflar bu haqida yozma ravishda 5 kun ichida xabardor qilinishi kerak.

11. Taraflarning yuridik manzillari, bank ma’lumotlari, 
imzolari va muhrlari.

